
ar steit scho lang
a dam Bang,
am Morge vier,
am Namittag vier Stunde lang,
's isch nid schwiar,
ar weiss wie's geit,
dr Finger driickt uf e Stift,
leit zwoi Blach ufenang,
u das Bang
louft

ar steit scho lang
a dam Bang,
ar het Jahrgang niinezwinzg,
néabedra a’r Wang
hanget e Kaldnder
mit emene Biud:
dr Finger driickt uf e Stift,
leit zwdi Blach ufenang,
u das Bang
louft

ar steit scho lang
a dam Bang,
duss im Gang

hanget sy bruuni Chutte.
Non e Stung,
‘s wird afang
e chly lang.
Dr Finger driickt uf e Stift
leit zwoi Blach ufenang
u das Bang
louft

wie lang wie lang
no am Bang,
ar chratzet sich im Haar,
wuu'’s ne byysst.
Und uf em Kalander
isch ou e Ma,
grad win ar, u steit am ne Bang,
leit zwoi Blach ufenang,
u das Bang
louft

